
Skólaval

Það er stór stund í lífi barna þegar þau hefja skólagöngu í grunnskóla. Þau eru að hefja göngu sem 
mun vara næstu 10 ár og hafa mikil áhrif á allt líf þeirra. Það er því mjög mikilvægt að vel takist til. 
Akureyrarbær hefur tekið þá ákvörðun að foreldrum standi til boða að velja í hvaða skóla börn þeirra 
fara í samræmi við skólastefnu Akureyrarbæjar og fjölskyldustefnu. Það er mikilvægt að foreldrar kynni 
sér starfsemi skólanna vel og hvað þeir hafa upp á að bjóða. Í þessum bæklingi er að finna stutt ágrip 
um starfsemi allra skólanna og yfirlit yfir sérúrræði, en auk þess er boðið upp á kynningarfundi sem 
foreldrar eru hvattir til að mæta á. Rétt er að taka fram að hvert barn á rétt til skólagöngu í sínum 
hverfisskóla og er þá miðað við gömlu skólahverfin. Brekkuskóli er hverfisskóli nemenda í Naustahverfi, 
en þau geta einnig valið aðra skóla bæjarins enda er skipulagður skólaakstur í þá.

Skólanefnd Akureyrarbæjar

Vi›mi›unarreglur vi› innritun

Skólar á Akureyri leggja sig fram um að mæta óskum foreldra og barna og taki á móti þeim börnum sem 
óskað er eftir skólavist fyrir í skólanum. Komi til þess að eftirspurn eftir námi í tilteknum skólum verði 
meiri en skólinn getur annað þarf að gæta jafnræðis og sanngirni gagnvart nemendum þegar tekin er 
afstaða til inngöngu þeirra í skólann.
Eftirfarandi þættir vega þyngst þegar innganga barna í skóla á Akureyri er metin:

1.	 Lögheimili á Akureyri.
2.	 Nálægð heimilis við skóla.
3.	 Systkini stunda nám í skólanum.
4.	 Skólinn hefur betri forsendur en aðrir til að sinna sérþörfum viðkomandi nemanda.
5.	 Aðrar persónulegar ástæður eða aðstæður fjölskyldu.

Skólastjórnendur grunnskóla í Akureyrarbæ geta heimilað nemanda með lögheimili í öðru sveitarfélagi 
en Akureyri skólavist í viðkomandi skóla, enda sé nægjanlegt húsrými til staðar, ákvörðunin leiði ekki til 
viðbótarkostnaðar fyrir Akureyri og að fyrir liggi samningur við hlutaðeigandi sveitarfélag um greiðslu 
námskostnaðar.
Að öllu jöfnu ganga þeir nemendur fyrir sem eru innritaðir á auglýstum tíma.

Frístund 
Öllum nemendum í 1.- 4. bekk stendur til boða dvöl í frístund eftir að skóla lýkur á daginn og geta þau 
verið þar til kl. 17.15 á daginn. Á foreldradögum og starfsdögum skólanna eru frístund opin frá morgni. 
Einnig er opið í jóla- og páskafríum. Panta þarf vistun fyrirfram fyrir hvern mánuð. Gjaldskrá má skoða 
á vef Akureyrarbæjar, www.akureyri.is.

Árholt - lengd vi›vera fyrir fötlu› börn
Lengd viðvera fyrir fötluð börn 10-16 ára er í Árholti sem staðsett er á lóð Glerárskóla við Höfðahlíð. 
Gert er ráð fyrir því að allt að 12 fötluð börn nýta sér þjónustuna þar. Þar gildir sama gjaldskrá og í 
frístund. 
Markmið þjónustunnar í Árholti er að veita börnunum öruggt umhverfi að skóladegi loknum þar sem 
hlúð er að grunnþörfum þeirra með virkri þátttöku barnanna. 

Skólamáltí›ir
Við alla grunnskólana eru starfrækt skólamötuneyti, þar sem nemendum er boðið upp á heita máltíð í 
hádegi. Gjaldskrá má sjá á vef Akureyrarbæjar, www.akureyri.is.

PMT og SMT hjá Akureyrabæ
Akureyrarbær hefur stofnað þjónustueiningu í PMT- foreldrafærni „parent management training”. 
PMT er meðferðarúrræði fyrir foreldra barna með hegðunarerfiðleika en hefur einnig það markmið að 
fyrirbyggja alvarlega hegðunarerfiðleika. Jafnframt mun SMT- Skólafærni, sem byggir á hugmyndafræði 
PMT-Foreldrafærni, verða innleidd í leik-og grunnskóla Akureyrabæjar. SMT- Skólafærni miðar að því að 
fyrirbyggja, koma í veg fyrir og draga úr óæskilegri hegðun nemenda og taka á hegðunarvanda
Nánari upplýsingar má finna á heimasíðu Akureyrarbæjar, www:pmt.akureyri.is.

Brekkuskóli v/Skólastíg

Árgangar: 1.-10. bekkur
Fjöldi nemenda: 530
Fjöldi starfsmanna: 78
Sími 462 2525
Skólastjóri: Karl Erlendsson
www.brek.akureyri.is • brekkuskoli@akureyri.is

Einkunnaror›: Menntun, gle›i, umhyggja, framfarir

Brekkuskóli er nýr skóli sem stendur á gömlum grunni. Í starfi skólans er byggt á reynslu gamalla 
stofnana, Barnaskóla Akureyrar og Gagnfræðaskóla Akureyrar sem sameinaðir voru í einn skóla, 
Brekkuskóla, árið 1997. Jafnframt eru nýttir kostir þess að starfsemin fer fram í nýju og glæsilegu 
húsnæði þar sem aðbúnaður allur er hinn besti. Brekkuskóli er leiðtogaskóli grunnskólanna á Akureyri 
í þróun kennsluhátta sem miða að einstaklingmiðuðu námi. Skólastarfið miðar að því að hæfileikar 
hvers og eins fái notið sín til fulls. Í upphafi hvers skólaárs eru viðtöl milli foreldra, nemenda og 
umsjónarkennara þar sem námið er kortlagt og áherslur vetrarins lagðar. Aldursblandaðir hópar eru í 
verklegum greinum á yngra stigi og færnimiðað nám í lestri.
Áhersla er lögð á gott samstarf við foreldra. Allar nánari upplýsingar er að finna á heimasíðu skólans 
www.brek.akureyri.is.

Oddeyrarskóli v/Ví›ivellli

Árgangar: 1. - 10. bekkur
Fjöldi nemenda:  213 
Fjöldi starfsmanna:  45
Sími:  460 9550
Skólastjóri:  Helga Hauksdóttir
oddeyrarskoli@akureyri.is   •  www.oddak.akureyri.is

Einkunnarorð: Vir›ing - vinátta - ví›s‡ni

Í Oddeyrarskóla eru um 260 börn og fullorðnir saman við nám og störf. Nemendur skiptast í tíu 
bekkjardeildir og er aðeins ein deild í hverjum árgangi.
Við viljum stuðla að jákvæðum, hlýlegum og persónulegum staðblæ innan skólans þar sem bæði 
nemendur og starfsfólk leggja sig fram um að sýna hvert öðru virðingu og sanngirni.
Í skólanum er móttökudeild fyrir nýbúa og eru nemendur frá ýmsum þjóðlöndum í skólanum og eykur 
það enn við fjölbreytni mannlífsins í skólasamfélaginu. 
Mjög gott samstarf er við leikskólann Iðavöll og við viljum skapa skilyrði til náms með leik, sköpun 
og hefðbundnu bóknámi. Við höfum tekið þátt í verkefni um byrjendalæsi, þar sem áhersla er lögð á 
fjölbreyttar aðferðir við lestrarkennslu og val á námsefni.  
Í vetur erum við að hefja undirbúning að innleiðslu á hugmyndafræði SMT- skólafærni (school 
management training) en þar er lögð áhersla á jákvæðan   stuðning við hegðun nemenda. Þessi 
innleiðsla mun taka 3 – 5 ár. 
Við erum leiðtogaskóli í foreldrasamstarfi og viljum fyrst og fremst leggja áherslu á traust og jákvæð 
samskipti við fjölskyldur nemenda okkar. Meðal þeirra leiða sem við höfum farið er að kennari verðandi 
1. bekkinga fer heim til nemenda til að kynna sig og bjóða foreldra og barn velkomin í skólann. Síðan 
höfum við aftur heimsótt fjölskyldur við upphaf unglingsára, eða í 8. bekk.   
Við trúum því að samábyrgð og samvinna heimila og skóla sé hornsteinn að þroska og velferð barna og 
ungmenna og bjóðum foreldra og börn velkomin til samstarfs í Oddeyrarskóla. 
Við skólann er móttökudeild fyrir nemendur sem hafa íslensku sem annað tungumál.



�

Glerárskóli v/ Höf›ahlí› 

Árgangar: 1. - 10. bekkur
Fjöldi nemenda: 398
Fjöldi starfsmanna: 62
Sími: 461 2666
Skólastjóri: Úlfar Björnsson
www.gler.akureyri.is  •  glerarskoli@akureyri.is

Glerárskóli leggur áherslu á að nemendum líði vel í skólanum, læri góð samskipti og leitist við að nýta 
hæfileika sína í námi og leik.
Við teljum að góð samvinna heimila og skólans leggi grunn að farsælli skólagöngu nemenda þar sem 
samábyrgð, gagnkvæm upplýsingamiðlun og traust er sett í öndvegi.
Fyrir nokkrum árum tók allt starfsfólk skólans þátt í Olweusarverkefninu. Sú fræðsla og vinna sem 
verkefnið byggir á felst í að efla og bæta skólastarfið m.a. með aðgerðum gegn einelti.
Á undanförnum tveimur árum hefur   markvisst verið unnið að endurbótum á námsmati skólans. 
Markmiðið var m.a. að auka gæði kennslunnar og bæta námsárangur nemenda. Kennsluaðferð í lestri 
sem kölluð er “Byrjendalæsi” hefur verið notuð í 1. bekk í vetur með góðum árangri.
Á yfirstandandi skólaári er unnið að nýrri skólasýn sem m.a. felur í sér aukna áherslu á heilsueflingu,  
útivist og hreyfingu, list- og verkgreinar og grenndarkennslu. Einnig er unnið að umhverfisstefnu 
skólans þar sem takmarkið er m.a. að skólinn fái Grænfánann sem er alþjóðleg viðurkenning fyrir störf 
að umhverfismálum.
Í skólanum er góð kennsluaðstaða. Í því sambandi má nefna að innangengt er úr skólanum í íþróttahús 
og  sundlaug.  Þetta m.a. auðveldar okkur að gera skóladag nemenda samfelldan.
Í sumar verður framhald á vinnu við endurbætur á skólalóðinni sem kemur til með að nýtast nemendum 
skólans og íbúum hverfisins afar vel.

Lundarskóli v/Dalsbraut 

Árgangar: 1.-10. bekkur
Fjöldi nemenda: 525
Fjöldi starfsmanna: 80
Sími: 462 4888
Skólastjóri: Þórhildur Helga Þorleifsdóttir
www.lundarskoli.akureyri.is  •  lundarskóli@akureyri.is

Lei›arljós: Menntun er lei› til meiri flroska, aukinnar lífsfyllingar og fleiri tækifæra

Starfsfólk Lundarskóla leggur metnað sinn í þróun skólastarfs og leitar sífellt leiða til að koma til móts 
við alla nemendur. Til að mæta þörfum og áhuga nemenda er lögð áhersla á eftirfarandi:

•	 Fjölbreyttar kennsluaðferðir, með það að markmiði að mæta einstaklingsþörfum nemenda, bæta 
líðan þeirra, styrkja sjálfsmynd, efla námsárangur og færni í vinnubrögðum.

•	 Læsi til framtíðar sem byggir á lestraraðferðum og námstækni eins og SSLSR, Gagnvirkum lestri og 
gerð hugtakakorta. Einnig er unnið að þróunarverkefninu ,,Byrjendalæsi“ í 1.- 3. bekk. 

•	 Útiskóli, með það að markmiði að nemendur verði læsir á nánasta umhverfi sitt og tengi umhverfið 
náminu. Áhersla er lögð á að nemendur skilji að þeir bera ábyrgð og hafa áhrif á umhverfi sitt og 
eigið líf .

•	 Hugtök sem allur skólinn vinnur að samtímis með það að markmiði að nemendur, foreldrar og 
starfsfólk öðlist sameiginlegan skilning á þeim og tileinki sér boðskap þeirra. Veturinn 2006-2007 
er unnið með hugtakið ábyrgð. 

•	 Unnið er að eflingu samstarfs og samvinnu alls starfsfólks með hagsmuni nemenda að leiðarljósi.
•	 Starfsfólk Lundarskóla leggur áherslu á gott og öflugt samstarf við foreldra. Foreldrar eru 

ætíð velkomnir í skólann og er einnig boðið í sérstakar heimsóknir bæði til kennara og 
skólastjórnenda. 

Samver er kennsluúrræði fyrir nemendur með sértæk vandamál og miklar sérþarfir sem eru í skólanum. 
Í skólanum er sérdeild fyrir heyrnarskerta og heyrnarlausa nemendur.

Sí›uskóli v/Bug›usí›u

Árgangar: 1. - 10. bekkur
Fjöldi nemenda: 433
Fjöldi starfsmanna:  75
Sími 462 2588
Skólastjóri: Ólafur B. Thoroddsen.
www.sida.akureyri.is  •  siduskoli@akureyri.is

Í Síðuskóla er lögð áhersla á líðan nemenda, almenn jákvæð samskipti, umburðarlyndi og tillitssemi. 
Að nemendur öðlist ákveðna grundvallarþekkingu og færni. Skólinn er aðili að þróunarverkefninu 
„Barnið í brennidepli” þar sem eitt af aðalmarkmiðunum er að bæta námsárangur og líðan barna og 
unglinga. Einnig er áhersla lögð á mikilvægi þess að hafa gott samstarf á milli heimilis og skóla.
Lestur er undirstaða alls bóknáms og þess vegna er alltaf verið að leita leiða til að bæta þá kennslu til 
að ná betri árangri. Síðastliðinn vetur var unnið að þróunarverkefninu „Læsi til framtíðar” og í vetur 
tekur skólinn þátt í þróunarverkefninu „Byrjendalæsi” í 1. og 2. bekk en 3. bekkur tekur einnig þátt í 
því starfi. 
Fjölbreyttar kennsluaðferðir skipta miklu máli til að mæta mismunandi þörfum einstaklinga og viðhalda 
áhuga. 
Í vetur hófst undirbúningur við að taka upp SMT – Skólafærni. Þetta er þróunarverkefni sem Akureyrarbær 
ætlar að bjóða í leik- og grunnskólum bæjarins. Hugmyndin byggir á jákvæðum stuðningi við hegðun 
nemenda. Þar er lögð áhersla á að mæta ólíkum hópum nemenda með samræmdum viðbrögðum alls 
starfsfólks og á þann hátt stuðlað að jákvæðu andrúmslofti í skólasamfélaginu.
Skólinn náði þeim áfanga síðastliðið vor að fá Grænfánann sem er alþjóðleg viðurkenning fyrir störf að 
umhverfismálum. Á hverju skólaári er umhverfisdagur auk fleiri þemadaga þar sem umhverfismennt og 
grenndarkennsla er í heiðri höfð. 
Í 1. - 7. bekk er kenndur dans í viku hverri. 
Góð aðstaða er til allrar kennslu sérstaklega er vel búið að list-, verkgreina- og íþróttakennslu. Skólalóðin 
er vel skipulögð og á hverju hausti er sett upp ákveðið skipulag fyrir frímínútur. 
Í skólanum er sérdeild fyrir einhverf börn.

Höfu›markmi›: A› skapa öruggar og uppbyggjandi 
a›stæ›ur, flannig a› nemandinn fái kennslu vi› hæfi 
og flroskist í samræmi vi› getu.

Giljaskóli v/Ki›agil

Árgangar: 1. - 10. bekkur 
Fjöldi nemenda: 408
Fjöldi starfsmanna: 72
Sími: 462 4820
Skólastjóri: Jón Baldvin Hannesson
www.giljaskoli.akureyri.is  •  giljaskoli@akureyri.is

Sýn Giljaskóla tekur mið af því hvað kemur einstaklingi best að tileinka sér til að ná árangri í lífinu. 
Skólinn vill, í góðu samstarfi við foreldra, stuðla að því að nemendur hans nái árangri í námi á öllum 
skólastigum, efli siðferðilegan styrk og metnað, eigi farsæl samskipti við samferðamenn, vini og 
fjölskyldumeðlimi og njóti sín í þeim störfum sem þeir taka sér fyrir hendur í framtíðinni. 
Til að ná góðum árangri leggur Giljaskóli því sérstaka áherslu á framangreind lífsgildi. Lífsgildin eiga 
að endurspeglast í vinnubrögðum og viðmóti starfsmanna, viðfangs¬efnum nemenda, vinnubrögðum 
og hegðun nemenda innan sem utan skólans og samskiptum milli nemenda, starfsmanna og foreldra. 
Einkunnarorðin „Gerum okkar besta“ endurspegla viljann til að læra og þroskast, gera mistök að 
sjálfsögðu, en ætíð með viðmiðið um að gera betur en áður. Ekki að gera betur en aðrir, heldur betur 
en við höfum sjálf náð hingað til. 
Samskipti og agamál eru unnin samkvæmt Uppbyggingarstefnunni. Það er uppeldisstefna sem miðar að 
því að kenna börnum og unglingum sjálfstjórn og sjálfsaga, að taka ábyrgð á eigin orðum og gerðum, 
að læra og vaxa af mistökum í samskiptum. Uppbygging fjallar meðal annars um hvernig sá sem brýtur 
af sér leiðréttir sig til að geta orðið sá maður sem hann vill vera. Dregið er úr ásökunum og ótta og horft 
til framtíðar frekar en fortíðar þegar eitthvað fer úrskeiðis.

Stöðugt er unnið að þróun kennsluhátta. Lögð er áhersla á farsæla skólabyrjun með góðu samstarfi 
við leikskóla og foreldra. Unnin eru samstarfsverkefni með leikskólunum Kiðagili og Tröllaborgum og 
farið er í heimsóknir á heimili nemenda áður en þeir hefja skólagöngu. Aðferðir við lestrarkennslu eru í 
mótun, m.a. kennsla lesturs í gegnum ritun og þemavinnu. Enskukennsla hefst í 1. bekk.
Í skólanum er sérdeild fyrir börn með alvarlega greindar- og hreyfifötlun.

S‡n: Metna›ur - Ví›s‡ni - Ábyrg› - Vir›ing - 
Lífsgle›i - Kærleikur
Einkunnaror›: Gerum okkar besta

Grunnskólinn í Hrísey

Árgangar: 1. - 10. bekkur 
Fjöldi nemenda: 21
Fjöldi starfsmanna: 5
Sími 466 1763
Skólastjóri: Jóhanna María Agnarsdóttir 
http://gshrisey.akureyri.is  •  johannam@akureyri.is

Lei›arljós:
Manngildi, vi› kennum nemendum okkar a› bera vir›ingu fyrir sjálfum sér og ö›rum og vi› látum 
hæfileika hvers og eins njóta sín. 
fiekkingu, vi› eflum flekkingu nemenda okkar me› fjölbreyttum verkefnum og kennum fleim a› vera 
sjálfstæ› í flekkingarleit. 
Metna›, vi› setjum okkur háleit markmi› og leggjum okkur fram vi› a› ná fleim.

Skólinn okkar er fámennur skóli með 21 nemanda í 1. til 10. bekk. Við leggjum áherslu á einstaklingsmiðaða 
kennsluhætti. Í grunnskólanum í Hrísey er starfað eftir kerfi Olweusar þar sem við stefnum að því að 
koma í veg fyrir einelti og að efla félagsvitund nemenda. Skólinn hlaut Grænfána vorið 2005 sem er 
alþjóðlegt umhverfismerki veitt þeim skólum sem þykja standa sig vel í umhverfisfræðslu. Við erum með 
samkennslu í öllum árgöngum og er misjafnt hversu aldursbreiðir og stórir samkennsluhóparnir eru. Við 
erum í skemmtilegu húsnæði sem við samnýtum með leikskólanum.

Sérskólar - sérdeildir

Hlí›arskóli /Varpholt og Skjaldarvík, 601 Akureyri  
Sérdeild: Skjöldur                  
Árgangar: 1.-10. bekkur
Fjöldi nemenda: 23-28
Fjöldi starfsmanna: 19
Símar: 462 4068, 462 4072, 462 4073
Skólastjóri: Bryndís Valgar›sdóttir
Aðstoðarskólastjóri: Þóra Hjörleifsdóttir
hlidarskoli@akureyri.is • www.hlidarskoli.akureyri.is 

Lei›arljós: Jákvæð afstaða til manneskjunnar og tiltrú á getu hennar til breytinga og þróunar þar sem 
leitast skal við að byggja á styrk hvers og eins.
Allir hafa hið góða í sér og hæfileikann til að verða betri manneskjur.

Hlíðarskóli er innan grunnskólakerfis Akureyrarbæjar og er fyrir nemendur með verulegan hegðunar- 
og aðlögunar¬vanda, félags- og tilfinningaleg vandamál og fjölskyldur þeirra. Hann er alltaf tímabundið 
úrræði sem tekur við þegar reynt hefur verið til þrautar að mæta þörfum nemandans í heimaskóla. 
Við skólann starfa auk kennara og uppeldisfulltrúa tveir fjölskylduráðgjafar og er vinna þeirra mjög 
veigamikill þáttur í öllu starfi skólans.                                                   
Meginhlutverk skólans er:    

•	 Að vinna úr vanda nemenda vegna hegðunar- aðlögunar- og/eða samskiptaröskunar í samvinnu 
við foreldra, heimaskóla og önnur úrræði eftir því sem við á.

•	 Að endurskipuleggja nám og námsaðferðir.
•	 Að veita foreldrum markvissa uppeldis- og foreldraráðgjöf.
•	 Að veita Grunnskólum Akureyrar fræðslu og ráðgjöf um málefni markhóps skólans. 

Nemendur skulu fá tækifæri til þess að nema á sem fjölbreyttastan hátt til þess að hinir ýmsu 
greindarþættir þeirra fái notið sín. Þeir fá kennslu sem byggir á fjölbreytni og tekur tillit til mismunandi 
þarfa þeirra.

Hlíðarskóli skiptist í þrjár aðskildar deildir sem hver er í sér húsnæði, drengjadeild sem er í Varpholti 
og stúlknadeild og Skjöld sem eru í tveimur af húsum Skjaldarvíkur. Í drengjadeildinni er pláss fyrir 14-
16 drengi og er þeim skipt í fjóra hópa. Í stúlknadeild er pláss fyrir 6-8 stúlkur og þar eru tveir eða þrír 
hópar. Í Skildi eru bæði drengir og stúlkur og þar geta verið 3-5 nemendur í einu. Í Skjaldarvík hefur 
skólinn einnig skemmu þar sem aðstaða er til að stunda fjölbreyttar hand- og myndmenntir.
Skólinn hefur markað sér umhverfisstefnu og leggur áherslu á umhverfismennt og útinám. Í upphafi 
og lok hvers skólaárs eru útidagar og þá fer kennslan að mestu fram utandyra og nánasta umhverfi 
skólans nýtt eins og kostur er. Dýrahald hefur reynst vel sem hluti af starfsemi skólans og eru þar í dag 
bæði kanínur og landnámshænur auk páfagauka og fiska og stefnt m.a. að því að vera með hesta og 
önnur stærri dýr.

Skjöldur
Í samvinnu við Barna- og unglingageðdeild FSA, Skólateymi Fjölskyldudeildar og Heilsugæslustöð 
Akureyrar hefur Akureyrarbær byggt upp þjónustu við Hlíðarskóla fyrir langveik börn með geð- og 
þroskaraskanir og fjölskyldur þeirra. Hefur þessi deild við Hlíðarskóla hlotið nafnið Skjöldur. Áhersla 
er lögð á að vinna þverfaglega og þvert á stofnanir með því að samþætta nauðsynlega þjónustu óháð 
því hver veitir hana. 
Markmiðið með starfsemi Skjaldar er að skapa sérhæft og hnitmiðað meðferðar- og kennsluúrræði 
fyrir börn með alvarlegar geð- og þroskaraskanir svo að þeim líði vel, þroskist og nái árangri í námi og 
aldursviðeigandi verkefnum.

Sérdeild Giljaskóla

Hlutverk sérdeildar Giljaskóla er að sinna kennslu og þjálfun barna með alvarlega greindar- og 
hreyfifötlun ásamt því að veita ráðgjöf til kennara, foreldra og annarra sem tengjast þessum hópi 
nemenda.
Nemendum er kennt í samræmi við metnar námsþarfir hvers og eins og eru þær skilgreindar í 
einstaklingsnámskrá viðkomandi. Námstilboð eru fjölbreytt og kennsluaðstæður vel skipulagðar. Námið 
fer fram eftir þremur samþættum leiðum.
Þroskamiðað nám: Áhersla er lögð á að efla þroska á sviði skynjunar, hreyfingar, boðskipta, hugsunar, 
félags- og tilfinningalegs þroska.
Færnimiðað nám: Áhersla er lögð á að auka færni nemenda í að takast á við daglegt líf, s.s. sjálfshjálp, 
einföld störf og tómstundir.
Reynslumiðað nám: Áhersla lögð á að byggja upp reynsluheim nemenda þannig að þeir geti gert sér 
skýrari mynd af umhverfinu sem þeir lifa í og upplifað það á innihaldsríkari hátt.

Nemendur í Brekkuskóla í tíma.

Sérdeild fyrir einhverf börn í Sí›uskóla

Hlutverk sérdeildar í Síðuskóla er að sinna:
 •	 Kennslu barna með einhverfu og skyldar fatlanir.
 •	 Ráðgjöf til kennara, foreldra, frístunda og annarra sem koma að kennslu og umönnun nemenda 

með einhverfu á Akureyri og nágrenni.

Nemendum sérdeildar er kennt í samræmi við einstaklingsnámskrá, sem gerð er með hliðsjón af 
einstaklingsþörfum hvers og eins. Kennslan í sérdeildinni byggir á TEACCH aðferðafræðin (Treatment 
and Education of Autistic and related Communication handicapped Children) sem er rammi um allt starf 
sem fram fer í sérdeildinni. TEACCH aðferðafræðin hefur einnig verið notuð við kennslu einhverfra barna 
í leikskólum Akureyrar.
Eitt af markmiðum sérdeildarinnar er að efla og styrkja félagsleg tengsl nemendanna við aðra nemendur 
skólans. Nemendur sérdeildarinnar eiga sinn tengslabekk.
Lögð er áhersla á að samskipan (blöndun) sé í samræmi við þarfir og getu hvers einstaklings og misjafnt 
er hversu mikið nemendur eru inni í bekk. 
Í sérdeildinni starfa sérkennari, grunnskólakennarar, iðjuþjálfi, þroskaþjálfi, leikskólakennari og 
stuðningsfulltrúi.

Nemendur í Síðuskóla að snæðingi.

Sérdeild fyrir heyrnarskerta í Lundarskóla

Deildin er fyrir heyrnarskert börn og veitir heyrnarskertum nemendum úr öllum hverfum bæjarins 
þjónustu.
Hlutverk deildarinnar er að sinna kennslu og þjálfun barna með heyrnarskerðingu, sinna ráðgjöf til 
kennara, foreldra og annarra sem tengjast þessum hópi nemenda ásamt þjónustu fyrir heyrandi börn 
heyrnarlausra foreldra.
Nemendur sem eiga Lundarskóla sem heimaskóla sitja í almennri bekkjardeild en fá kennslu og þjónustu 
sem má skipta í þrennt: þjónustu við nemendur sem sækja sérkennslu í sérkennslurými í smærri hóp, 
þjónustu þar sem nemendur sækja kennslu í almennri bekkjardeild með stuðningi frá sérkennara/
táknmálsfræðingi, þjónustu þar sem einstaklingur sækir einkakennslu utan hefðbundins skólatíma.

Móttökudeild í Oddeyrarskóla fyrir nemendur me› íslensku 
sem anna› tungumál.

Móttökudeildin er fyrir alla nemendur bæjarins sem hafa enga eða mjög takmarkaða kunnáttu í 
íslensku.  Í deildinni er reynt að efla félagsleg tengsl nemenda og kynna þeim næsta umhverfi, auk þess 
sem áhersla er á íslenskukennslu. Þar er fyrst lögð áhersla á kennslu í daglegu máli og samskiptum, áður 
en hugað er að ritmáli og málfræðireglum. 
Kennt er í litlum hópum og umsjónarkennari heimabekkjar og kennari deildarinnar hafa samvinnu um 
skipulag og áherslur í námi hvers einstaklings. 
Í vetur fóru kennarar í fyrsta sinn í heimsóknir til nemenda og fjölskyldna sem eru ókunn íslensku 
samfélagi og skólakerfi til að spjalla um skólagöngu í nýju og oft framandi umhverfi. 
Að jafnaði eru nemendur í deildinni í tvo vetur en eftir það sér hver skóli um frekari aðstoð við 
íslenskunám nemenda sinna ef þörf er á.



Kynningarfundur
um val á grunnskóla

Miðvikudaginn 14. febrúar kl. 20:00 – 21:45
í sal Brekkuskóla

Dagskrá:
Ávarp, Elín Margrét Hallgrímsdóttir formaður skólanefndar

Kynning á Giljaskóla
Kynning á Síðuskóla

Kynning á Lundarskóla
Kynning á Glerárskóla

Kynning á Oddeyrarskóla
Kynning á Brekkuskóla

Fyrirspurnir

Stjórnandi fundarins er Gunnar Gíslason

Grunnskólarnir verða með opið hús
kl. 17.00 – 18.00 fyrir foreldra

eftirtalda daga í febrúar:

Fimmtudaginn 15. - Glerárskóli
Mánudaginn 19. – Giljaskóli

Þriðjudaginn 20. – Lundarskóli
Mánudaginn 26. – Brekkuskóli

Þriðjudaginn 27. – Síðuskóli
Miðvikudaginn 28. – Oddeyrarskóli

Auk þess eru foreldrar velkomnir þessa daga í skólana  kl. 8:00 – 14:00
til þess að kynnast starfseminni á skólatíma


